
With our software you will know exactly who entered  

and left your property, and when.  

MAKRO FOTOS 

Inleiding 
Ek dra hierdie weergawe op aan wyle Madelene Kruger wat haar huis vir ons AFO makro opleiding beskik-

baar gestel het. Haar entoesiasme het ons almal inspireer. Sy het my gevra vir ’n dokument soos hierdie, en 

ek het met nagraadse studies, afleggings by ons kantoor, en ander krisisse tuis net nie tyd gehad om meer 

by AFO betrokke te wees of die dokument af te rond nie. Dit is steeds nie in ’n formaat wat my tevrede stel 

nie, maar die lewe is te kort om alles te probeer perfek maak, en ek bied hierdie weergawe aan soos dit is.      

Hierdie is die skyfies wat aangebied was by Madelene se huis in 2016. Die teks is in Engels omrede ek in 

2015 by enkele ander klubs beoordeel het en daar ook oor makro gepraat het.    

Nie al die foto’s in die aanbieding is my eie nie. Moet asb nie die notas buite AFO versprei nie – die 

bedoeling is om mettertyd alles my eie werk te maak. Die meeste skyfies dui nou wel die outeur aan.  

(foto: http://www.mir.com.my/rb/photography/hardwares/classics/nikonf3ver2/macro/index.htm) 

Ek was in die laat 1970’s vroeë 1980’s op hoërskool en ’n 

brosjure wat die Nikon F3 met makro toerusting illustreer 

het, het die Nikon sisteem in my persepsie gevestig as die 

makro sisteem van voorkeur. Die ou F3 kon toegerus word 

met ’n magdom bykomstighede.  

Die lewe is ’n oester en elkeen van ons krap maar ons eie 

jeuk. In my geval kon ek destyds nie my fotografie belang-

stelling bekostig nie. Ons het gebou en ‘n gesin begin en 

geld was skraps. Toe ek in 2005 uiteindelik die stap neem, 

het ek met die F3 in gedagte en met die misverstand dat 

makro goedkoper as wildlewe lense is, ’n D200 gekoop. 

Makro kán goedkoop wees, maar ek het mettertyd meer 

as ‘n telefoto lens se geld aan makro bestee. Dit kan vrek 

duur raak.   

Verder was Nikon teen 2005 agter by Canon en ek moes 

met die D200 ’n ou 1970’s styl volg waar die lensopening in baie gevalle nie aan die kamera gekoppel was 

nie, terwyl die Canon se elektroniese lensopening allerei vernuftige opsies moontlik gemaak het, en sout in 

die Nikon wonde gevryf het met die MP-E65 lens  wat steeds nie gelyke het nie. Hierdie werkswinkel is in ’n 

sekere sin ’n refleksie van my eie oester-krap om opsies vir die Nikon te ondersoek wat my “Canon envy” 

kon aanspreek. As ek dit ooit sou oor doen, sal ek minder toerusting en meer makro fotografie wys.    

Rondom 2012 verander die kamera omgewing weer toe die Micro Four Thirds sisteem op die mark kom. 

Skielik is makro byna mik-en-druk maklik. Baie van my Nikon toerusting pas daarop en ek het in hierdie 

notas enkele voorbeelde van my Panasonic en Olympus kameras ingesluit.  

Die laaste twee jaar het het makro weer verander, en dit is nie in hierdie notas ingesluit nie. Die Chinese 

firma Laowa maak baie aanloklike lense. Fotografie met mikroskoop lense raak meer toeganklik as voor-

heen. Enkele maande gelede kom die nuwe Nikon Z en Canon R stelsels uit wat baie potensiaal toon.     

Verskoon asb die fotos se gehalte. Die kwaliteit was verlaag om die PDF dokument klein te hou vir die web.  

Willem Semmelink, November 2018. 

Alternatiewe opstelling: gebruik ‘n “transfer lens” op verlengbuise en ‘n “infinity” mikroskoop lens. Kyk na 

WeMacro.com en Stackrail.info vir ringe, buise 

en ander bykomstighede.  

* Sonlig kan die Nikon infrarooi/lig seine oorweldig, en dan gaan die flits nie af nie. Ek gebruik liewer kabels. 

Dank aan Cor Rademeyer by wie ek eerste leer makro werk doen het. Die agtergrond volg sy voorbeeld. 

Die glas wyn is onontbeerlik, ’n oupa wat die kinders besig hou sodat jy kan werk. is baie handig. Hulle word 

net te gou groot. Een van die twee is reeds klaar met skool.   

Vermy sulke dooie swart agtergronde – dit lyk soos ’n illustrasie vir die museum.  

Dankie vir jou belangstelling.  

 

 

 


